
ORDNATI TLIET PRESBITERI GODDA
GHAD-DJOCESI TA’ GHAWDEX

Nhar il-Gimgha 20 ta’ Gunju 2016, fis-6.30pm, fil-Katidral tal-Assunta, il-Belt Victoria, |-
E.T. Mons. Mario Grech, Isqof ta’ Ghawdex, mexxa 1-Ordinazzjoni Presbiterali tad-djakni
Joseph Attard (mill-Parrocéa tat-Tlugh fis-Sema ta’ Marija, iz-Zebbug), Massimo Buttigieg
(mill-Parro¢ca tat-Tlugh fis-Sema ta’ Marija — il-Katidral, il-Belt Victoria), u Mario Curmi
(mill-Parrocca tat-Twelid tal-Vergni Marija, ix-Xaghra).

Fost il-bosta sacerdoti konc¢elebranti, kien hemm ukoll 1-E.T. Mons. George Bugeja OFM,
Koadjutur tal-Vigarjat Appostoliku ta’ Tripli u Amministratur Appostoliku ta’ Benghazi, fil-
Libja, i jinsab fi zjara ta’ ftit jiem f"Malta.

Fl-omelija tieghu, 1-Isqof Grech ghamel riflessjoni fuq is-silta tal-Vangelu minn San Gwann
(21:15-19), fejn Gesu jistagsi ghal tliet darbiet lil Pietru jhobbux.

“Nisthajjel li f"qalbkom tistagsu: Imma tghid jien ha nkun kapaci nwassal sal-ahhar dan 1-
ufficéju ta’ presbiteru? Kapaci nwiegeb ghall-aspettattivi dejjem godda tal-poplu ta’ Alla
Ilum?”, qal 1-1sqof lit-tliet ordinandi, waqt li rrikonoxxa li huma jhossu 1-piz tal-weghdiet li
dalwagqt kienu sejrin jaghmlu.

Hu ghamlilhom kuragg billi fakkarhom li I-Appostlu Pietru ma kienx hafna ahjar minnhom,
anzi kien f’sitwazzjoni aghar. Fil-fatt, din tal-Vangelu kienet l-ewwel laqgha li Pietru kellu
ma’ Kristu wara li kien ¢ahdu u abbandunah, u ghalhekk nistghu nimmaginaw x’biza’ u
treghid kellu fuqu.

“L-istorja taghna bit-tlugh u l-inzul taghha tista’ tkun tali li nibzghu nersqu lejn Gesu, ghax
bhal Pietru nimmaginaw li Gesu se jaghtina ¢amata!”, kompla 1-Isqof. “Imma 1-Mulej Gesu
ma jigafx jissorprendina bl-attitudni tieghu. Dan il-fjask fil-hajja ta’ Pietru ma zammx lill-
Mulej milli jsejjahlu u jaghzlu. U l-ewwel mistogsija li ghamillu kienet: Thobbni int?”. Gesu
hu I-hniena inkarnata li ddewweb id-dnub, id-dghufija u n-nuqqas ta’ hila taghna.

“Gesu li sejhilkom tkunu presbiteri tieghu ghandu l-qawwa hanina li tinsa kull ‘delitt> 1i
tistghu taghmlu. Zbalji ghad taghmlu”, qal I-Isqof lit-tliet zghazagh, “imma ftakru li I-Mulej
Gesu haga wahda jitlob minnkom: ‘Thobbni int?’. Mil-laqgha ta’ mhabba ma’ Kristu titlaq il-
moralita kollha tal-hajja taghkom, ghax dak li jaghmel xi haga tajba mhumiex il-ligijiet imma
I-esperjenza tal-imhabba 1i kapaci thit it-ticrit.

L-Isqof kompla jheggeg lill-presbiteri I-godda: “Bhalma ghamel Pietru, ersqu intom ukoll
lejn Kristu Rxoxt li b’mod misterjuz hu prezenti fil-Knisja li taghha intom presbiteri. Aghmlu
I-qalb! Ixhtu wara spallejkom kulma jista’ jaqtghalkom qalbkom, anki d-dnub taghkom, ghax
il-Mulej ihobbkom u kulma jitlob minnkom hi l-imhabba!”.

Lejn tmiem l-omelija I-Isqof Grech innota kif Kristu jixtieq li Pietru jhobbu bi mhabba totali,
imma hu jitlag dejjem mill-hila tal-persuna, u allura lest jikkuntenta mqgar b’inqas. L-



importanti ghalih hu 1i ahna nhobbuh, imbaghad bil-grazzja tieghu jghinna nikbru fi
mhabbitna lejh.

“Din hi wkoll ¢avetta tal-pastorali”, temm jghid I-Isqof Grech. “Il-bniedem 1i ghamel frakass
minn hajtu, jibza’ jersaq lejn Kristu. Ghalhekk is-sacerdot irid jaghmlu prezenti, u meta
jiltaga’ ma’ sitwazzjonijiet konkreti fejn, ghalkemm jixtieq li n-nies thobb lil Alla b’mod
shih, dan ma jkunx possibbli, jghinhom tal-inqas jaghtuh l-imhabba tal-hbiberija, att li I-
Mulej kapaci jibdel fi mhabba perfetta”.

“Fil-bidu tal-hajja presbiterali taghkom nixteqilkom minn galbi li tkunu barka ghall-Knisja u
ghad-dinja”, ghalaq 1-1sqof.

II-funzjoni kienet animata mill-Kor Djo¢esan taz-Zghazagh taht id-direzzjoni ta’ Dorienne
Portelli.

Issa jmiss li fl-24 ta’ Gunju, fl-istess Katidral, issir I-Ordinazzjoni Djakonali tas-seminaristi
Michael Grima u Carl Scerri.

Bi thejjija ghaz-zewg Ordinazzjonijiet, fis-Seminarju ta’ Ghawdex nhar il-Hamis 19 ta’
Gunju filghaxija nzammet Velja ta’ Talb li fiha 1-Isqof stieden lill-ordinandi biex ixiddu I-
libsa tal-umanita halli jistghu jdewqu lill-bniedem tal-lum il-hniena u l-imhabba ta’ Alla.



